
GOUVÈNÈ CUOMO ANONSE $20 MILYON DOLA POU SIPÒTE 160 INITE LOJMAN POU FANMI AK MOUN 

KI SANZABRI YO 

 
Jodi a, Gouvènè Andrew M. Cuomo te anonse yo akòde $19,6 milyon dola pou senk (5) pwojè lojman 
pou sanzabri ki nan Eta New York pou sipòte kreyasyon plis pase 160 inite lojman pou moun ak fanmi ki 
te sanzabri. 
 
Se Biwo pou Asistans Pwovizwa ak pou Andikap ki ofri sibvansyon yo nan Pwogram Lojman ak Asistans 
pou Sanzabri (HHAP) pou sipòte pwojè ki nan konte Broome, Onondaga, Suffolk ak Westchester. 
 
Gouvènè Cuomo di konsa, “Tout Nouyòkè yo ta dwe jwenn lojman ki pwoteje, estab ak apwopriye. 
Sibvansyon sa yo pral ede ofri lojman ki pa chè pou Nouyòkè defavorize yo, tankou veteran yo, moun ki 
gen maladi mantal, granmoun aje yo, moun ki viktim vyolans nan kay, ak jèn moun ki sanzabri yo. Nouvo 
inite lojman sa yo ap ede elimine sik pwoblèm sanzabri kwonik lan, epitou l ap pèmèt moun yo ak fanmi 
yo ki isit la nan New York kreye yon baz pou yon pi bon avni.” 
 
Finansman an pral sipòte senk (5) pwojè pou kreye 163 inite lojman ak 258 kabann pou fanmi yo ak 
moun yo. Sèvis sipò ki disponib nan sant sa yo ap ede moun ki siviv nan vyolans nan kay, veteran ki  
gen twoub estrès pòs-twomatik, ak moun ki andikape, ki gen maladi mantal oswa akoutimans pou 
sibstans chimik. 
 
HHAP ap satisfè yon bezwen diferan nan New York. Pou fè sa, l ap ofri finansman pou devlope lojman 
pou popilasyon ki gen plizyè kalite bezwen. Depi kòmansman pwogram nan, li te ede nan devlopman 
lojman pou fanmi yo, adolesan yo, moun ki nan pwosesis gerizon, moun ki gen maladi mantal, moun k 
ap viv avèk VIH/SIDA, moun ki fèk sòti nan prizon ak veteran yo. HHAP la pou ede tout fanmi ak moun yo 
sòti nan sitiyasyon sanzabri ak povrete, epitou pou reyalize pi nivo siperyè endepandans posib.  
 
HHAP bay sibvansyon ak prè kapital pou òganizasyon ki pa komèsyal, òganizasyon charite ak relijye, 
minisipalite ak sosyete piblik pou yo achte, bati, oswa repare lojman pou moun ki se sanzabri oswa ki 
nan risk pou vin sanzabri, epi ki pa kapab jwenn lojman konvnab san asistans espesyal. Òganizasyon 
kominotè yo te itilize HHAP avèk siksè pou devlope plis pase 14.000 inite lojman nan Eta New York.  

Men yon lis kote ki resevwa sibvansyon yo: 

Òganizasyon  Konte Kantite 
Lajan  

Opportunities for Broome Broome $ 3.482.479  

Housing Visions Unlimited Onondaga $ 3.500.000  

Concern for Independent 
Living 

Suffolk $ 4.481.621  

Grace Church Community 
Center 

Westchester $ 5.771.101  

My Sister's Place Westchester $ 2.389.619  

